Тэст 1                                                                                            Варыянт 1

1. Адступленне апошняга ледавіка з поўначы Беларусі адбылося:

1) 100-35 тыс. гадоў да н.э.                                                2) 15 тыс. гадоў назад

3) 2 тыс. гадоў да н.э.                                                         4) 700 гадоў да н.э.

2. Адна з самых вывучаных стаянак першабытнага чалавека, якая знаходзіцца ў Чачэрскім раёне, датуецца:

1) 100-35 тысячагоддзямі да н.э.                                        2) 27 тысячагоддзем да н.э.

3) 21 тысячагоддзем да н.э.                                                4) 10 тысячагоддзем да н.э.

3. Эпоха мезаліту на тэрыторыі Беларусі датуецца:

1) 100-35 тысячагоддзямі да н.э.                                       2) 35-26 тысячагоддзямі да н.э.

3) 9-5 тысячагоддзямі да н.э.                                             4) 5-3 тысячагоддзямі да н.э.

4. Перыяд неаліту на тэрыторыі Беларусі ахоплівае:

1) 100-35 тысячагоддзі да н.э.                                           2) 9-6  тысячагоддзі да н.э.

3) 5-3 тысячагоддзі да н.э.                                                 4) 2 тысячагоддзе да н.э.

5. Жалезны век на тэрыторыі Беларусі пачаўся каля:

1) 2,5 тыс. гадоў таму назад                                              2) ІІ тыс. да н.э.

3) УІІ ст. да н.э.                                                                  4) ІХ ст

6. Узнікненне ў старажытным грамадстве пахавальнага абраду гісторыкі звязваюць:

1) рэлігійнымі ўяўленнямі аб душы і замагільным жыцці               2) культам агню

3) татэмізмам                                                                                         4) фетышызмам

7. Узнікненне першабытнага мастацтва гісторыкі звязваюць:

1) рэлігійнымі ўяўленнямі                                                                                             
2) гаспадарчай дзейнасцю людзей

3) узнікненнем маёмаснай няроўнасці ў першабытным грамадстве                        
 4) узнікненнем пахавальнага абраду

8. Старажытная стаянка першабытных людзей каля в. Юравічы датуецца:

1) 100-35 тыс. гадоў да н.э.                                                 2) 40 тыс. гадоў назад

3) 26 тыс. гадоў назад                                                          4) 15 тыс. гадоў назад

9. Для язычніцтва характэрна:

1) многабожжа                      2) абагаўленне прыроды, яе з’яў         

 3) культ продкаў                  4) вера ў адзінага Бога

10. Абрад пераапранання чалавека ў “казу”, “мядзведзя” учас калядавання з’яўляецца адлюстраваннем:

1) магіі                            2) фетышызму                         3) татэмізму                
4) анімізму

11. Вера людзей у духаў – палевіка, лесуна, дамавіка – называецца:

1) магіяй                       2) фетышызмам                         3) татэмізмам              
 4) анімізмам

12. С развіццём жывёлагадоўлі было звязана з’яўленне язычніцкага культа бога (багоў):

1) Валоса                       2) Хорса                                     3) Цёці                               
 4) Сварога

13. Пачатак выкарыстання металаў першабытным чалавекам на тэрыторыі Беларусі:
1) 100-35 тыс. г. да н.э.                                                          2) 35-24 тыс. г. да н.э.

3) 6-4 тыс. г.да н.э.                                                                 4) 2 тыс. г. да н.э.

14. Салярная арнаментыка на тэрыторыі Беларусі з’явілася ў эпоху:

1) палеаліту                     2) мезаліту                            3) неаліту                         
 4) бронзавага веку

15. Сярэдні палеаліт носіць назву эпоха:

1) неаліту                        2) мусцье                                3) бронзавага веку           
  4) мезаліту

16. Крыца – гэта:

1) гаспадарская пабудова                                                       2) старажытная печ

3) спражка                                                                                4) кавалак спёклай руды

17. Магія – гэта:

1) вера ў здольнасць чалавека асобным чынам уздзейнічаць на людзей, раслін і іншыя з’явы прыроды

2) вера чалавека ў існаванне душ і духаў

3) сукупнасць фантастычных уяўленняў, звычаяў і абрадаў

4) вера ў звышнатуральныя ўласцівасці неадушаўлённых прадметаў       

18. З’яўленне такіх элементаў арнаменту, як круг, крыжападобныя фігуры, зорка, гісторыкі звязваюць з:

1) распаўсюджваннем жывёлагадоўлі і земляробства         
2) узнікненнем пахавальнага абраду

3) узнікненнем магічных вераванняў                                   
4) узнікненнем фетышысцкіх вераванняў

19. Вызначце правільную паслядоўнасць:

А) узнікненне маёмаснай няроўнасці

Б) вынаходніцтва спосабу выплаўкі жалеза

В) пераход да вытворчай гаспадаркі

Г) панаванне спажывецкай гаспадаркі                                 ___________________________

20. Вызначце правільную паслядоўнасць:

А) распаўсюджванне ворыўнага земляробства

Б) распаўсюджванне лука і стрэл

В) “неалітычная рэвалюцыя”

Г) збіральніцтва і паляванне на буйных жывёл                 ________________________________

21. Вызначце правільную паслядоўнасць:

А) пачатак вырабу жалезных прылад працы

Б) здабыча крэменю шахтным спосабам

В) з’яўленне глінянага посуду 

Г) з’яўленне лука і стрэл                                                    _________________________________

22. Суаднясіце элементы двух мностваў:

1) пранікненне першых людзей на тэрыторыю Беларусі  ______________________________

2) пакрыццё ледавіком амаль усёй тэрыторыі Беларусі    ______________________________

3) адступленне апошняга ледавіка з тэрыторыі Беларусі  ______________________________

4) засяленне Еўропы чалавекам сучаснага тыпу                ______________________________

А) 150 тыс. гадоў таму назад               Г) 100-35 тыс. гадоў таму назад

Б) 10-7 тыс. гадоў таму назад              Д) 35 тыс. гадоў таму назад  

В) 15-13 тыс. гадоў таму назад                                                                     _____________________

23. Суаднясіце элементы двух мностваў:

1) 7-5 тыс. гадоў таму назад              А) выкарыстанне касцяных сярпоў з крамянёвымі ўкладкамі

2) ІХ тысячагоддзе да н.э.                  Б) эпоха неаліту _____________________________

3) ІІІ тысячагоддзе да н.э.                  В) засяленне старажытнымі людзьмі амаль усёй тэрыторыі          

                                                              Беларусі ___________________________________

4) ІІ тысячагоддзе да н.э.                    Г) засяленне тэрыторыі Беларусі індаеўрапейцамі (балтамі)

                                                              Д) заняпад вытворчасці каменных прылад працы _________ ___________________

24. Суаднясіце элементы двух мностваў:

1) 6 тыс. гадоў таму назад                                  А) эпоха мусцье на тэрыторыі Беларусі ______________

2) 26 тыс. гадоў таму назад                                Б) распаўсюджанне сякер з краснасельскага крэмяню

                                                                              на тэрыторыі Панямоння ________________________

3) 100-35 тыс. гад. т.н.                                        В) выраб вострадоннага глінянага посуду ____________

4) 4 тыс. гадоў таму назад                                  Г) жылыя будынкі старажытнага чалавека, пры пабудове

                                                                               якіх быў выкарыстаны камень ___________________

                                                                              Д) узнікненне земляробства і жывёлагадоўлі  _________  _____________

Тэст В

1. Назва супольнасці першабытных людзей, якая аб’ядноўвае некалькі родаў, - гэта _____________

2. Назва перыяду каменнага веку, згодна з археалагічнай перыядызацыяй гісторыі першабытнага грамадства, калі з’явіліся земляробства і жывёлагадоўля, - гэта ______________________________

3. Эпоха, якая ў Еўропе працягвалася з УІ да канца ІІІ тысячагоддзя да н.э., а на тэрыторыі Беларусі пачалася амаль на два тысячагоддзі пазней, - гэта __________________________________

4. Эпоха каменнага веку, калі на тэрыторыі Беларусі пачаўся пераход ад спажывецкай гаспадаркі да вытворчай, - гэта _________________________________

5. Вялікая патрыярхальная абшчына на тэрыторыі Беларусі ўсталявалася з прыходам ___________

6. Утварэнне першага сталага (аўтахтоннага) насельніцтва на тэрыторыі Беларусі адбылося ў эпоху _______________________________ 

